
Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara.  

 

Naalakkersuisunut apeqquteqaat: 

 

1) Nunamut ikkuttartunik, arlaatigulluunniit nunaminngaanniit uumasunik, ilaatigut immami 

uumasunik assiliissutissanik atortorissaarutinik pisortaqarfinniit, pinngortitaleriffimmiit 

assigisaaniilluunniit pilersitsisoqarnikuua? 

 

2) Nunamut ikkuttartunik, arlaatigulluunniit nunaminngaanniit uumasunik, ilaatigut immami 

uumasunik assiliissutissanik atortorissaarutinik pisortaqarfinniit, pinngortitaleriffimmiit 

assigisaaniilluunniit pilersaaruteqartoqarnikuua? Tassannga pilersaarutini missingersuuteqarpat 

assigisaanillu peqarpat saqqummiuteqquneqarput. 

 

3) Nunamut ikkuttartunik, arlaatigulluunniit nunaminngaanniit uumasunik, ilaatigut immami 

uumasunik assiliissutissanik atortorissaarutinik pilersaarusiortoqassappat, suut 

amigaataassappat sunalu pisortaqarfik assigisaaluunniit aqqutigalugu 

pilersaarusiortoqarsinnaassava? 

 
4) Naalakkersuisut nunaminngaanniit immami uumasunik assiliissutinik atortorissaarutinik 

pilersitsisoqarnissaa, ilaatigut arfernik aqqusaartoqartillugu paasissutissanik 

katersisoqarsinnaanissaanik pilersitsisoqarnissaa soqutiginartissinnaavaat? 

 

(Inatsisartunut ilaasortaq Mala Høy Kúko, Siumut) 

 

Tunngavilersuut: 

Qaqutikkut uumasunik misissuisarnerit pisarmata, minnerunngitsumik qilalukkat pillugit, nunattalu 

isorartunera eqqarsaatigalugu, inoqarfiunngikkaluit inoqartuaannanngitsullu ullutsinni assiliinissamut 

toqqaannaq pissarsiarisinnaasanik periarfissat ujartornissaat pissusissamisoormat apeqqutit 

ingerlateqqinneqarput. 

 

Apeqqutigineqartut nutsersimaneri nalornissutigineqassappata kalaallisut allaqqasortaa 

aallaavigineqassaaq. Apeqqutigineqartut ullut suliffiusut qulit (10) iluanni akeqquneqarput. 


